Stjórnarfundur FHD 24. febrúar 2009, kl. 17.00 í Sólheimakoti.

Mættir eru eftirtaldir stjórnarmenn: Ólafur E. Jóhannsson, formaður, Egill Bergmann og Kristinn Einarsson. Hulda Jónasdóttir boðar veikindaforföll, en Ólafur Örn Ragnarsson boðar forföll án sérstakra skýringa. Auk ofanskráðra eru Pétur Alan Guðmundsson og Jón Ásgeir Einarsson mættir á fundinn. 

Formaður setur fund og gengið er til dagskrár sem er svofelld: 

1. Skipulag starfseminnar fram á vor. 
2. Vorsýning HRFÍ. 
a. Sýningarbás. 
b. Mannskapur í uppsetningu og niðurtekt sýningar. 
3. Nýr kynningarbæklingur FHD. 
4. Önnur mál. 
1. Skipulag starfseminnar fram á vor. 
Ákveðið að bjóða upp á eftirfarandi dagskrá í Sólheimakoti á laugardögum kl. 10:00:
 

Sólheimakot 7. mars 2009. – Opið hús, kaffispjall, sýnd verður DVD mynd um veiðihundasportið en síðan fara allir upp á heiði að þjálfa í fylgd reyndra manna. Allir áhugasamir eru hvattir til að mæta, ekki síst nýliðar. 


Sólheimakot 14. mars 2009. – Flutt erindi um klassísk vandamál í veiðihundasportinu og lausnir á þeim; sóknarvinnu – elt – trega reisningu. Egill Bergmann tekur að sér að hafa umsjón með þessu erindi og fær annan reyndan mann með sér. 


Akureyri 21. mars 2009. – Fyrirlestur um hvernig best sé að leiða hund á veiðiprófi. Þrír reyndir leiðendur fjalla um þessa sígildu spurningu á fundi á Akureyri laugardaginn 21. mars. Þetta eru þeir Pétur Alan Guðmundsson, Sigurður B. Björnsson og Svafar Ragnarsson. 


Sólheimakot 21. mars 2009. – Opið hús, kaffispjall, sýnd verður DVD mynd um veiðihundasportið en síðan fara allir upp á heiði að þjálfa í fylgd reyndra manna. Allir áhugasamir eru hvattir til að mæta, ekki síst nýliðar. 


Sólheimakot 28. mars 2009. – Veiðipróf á vegum FHD verður haldið þennan dag („Ellaprófið“) og því verður ekki um skipulagða dagskrá að ræða í Sólheimakoti. 


Sólheimakot 4. apríl 2009. – Opið hús, kaffispjall, sýnd verður DVD mynd um veiðihundasportið en síðan fara allir upp á heiði að þjálfa í fylgd reyndra manna. Allir eru hvattir til að mæta, ekki síst nýliðar. 


11. apríl 2009. – Laugardaginn fyrir páska verður ekki um skipulagða dagskrá að ræða í Sólheimakoti.

18. apríl 2009. – Þennan dag verður ekki um skipulagða dagskrá að ræða í Sólheimakoti. Veiðipróf Vorsteh deildar verður haldið þessa helgi; 17., 18. og 19. apríl. 


Sólheimakot 25. apríl 2009. – „Öðru vísi dagur“ í Sólheimakoti: Þennan dag mun FHD bjóða upp á skemmtidag með hundum og mönnum. Haldið verður „Gamni-sækipróf“ þar sem hundar eru látnir sækja hitt og þetta að skipan eigenda sinna. Mæting í Sólheimakoti kl. 10:00 en þaðan verður haldið upp á heiði til æfinga. Gamanið hefst síðan í hádeginu í kotinu. 


2. maí 2009. – Þennan dag verður ekki um skipulagða dagskrá að ræða í Sólheimakoti. Veiðipróf Írsk setterdeildar verður haldið þessa helgi; 1., 2. og 3. maí. 


9. maí 2009. – Þennan dag verður ekki um skipulagða dagskrá að ræða í Sólheimakoti. Veiðipróf FHD verður haldið þessa helgi; 9., 10. og 11. maí. 


Úlfarsfell/Helguhlíð 15. maí 2009. – Þennan dag fer fram rjúpnatalning í Úlfarsfelli og í framhaldinu verður Vorfagnaður FHD haldinn í Helguhlíð hjá Agli Bergmann og Margréti Kjartansdóttur. 

2. Vorsýning HRFÍ 
Rætt um aðkomu FHD að vorsýningu HRFÍ, en deildin hefur tekið að sér að útvega mannskap í vinnu vegna sýningarinnar. Einnig verður deildin með bás á sýningunni. Rætt var um útlitshönnun hans við Jón Ásgeir sem sjá mun um það verkefni fyrir deildina. 

3. Nýr kynningarbæklingur FHD 
Nýr kynningarbæklingur FHD er í vinnslu. Formaður sér um að koma honum út fyrir sýningu, þar sem bæklingurinn mun liggja frammi. Sú breyting verður á bæklingnum frá fyrri bæklingi um sama efni að umfjöllun um vorsteh verður felld út en umfjöllun um breton sett í staðinn. Bæklingurinn verður settur á heimasíðuna og leysa eldri útgáfu þar af hólmi. 

4. Önnur mál 
Tekið fyrir erindi frá Garðheimum með tilboði um þátttöku í hundakynningu. Ákveðið að taka ekki þátt í kynningunni.

Fleira ekki gert.

Fundi slitið kl.18:03
